
Aurkezpena

Urtero-urtero, txosten bat egiten du Osalan-Laneko Segurtasun eta Osasunerako
Euskal Erakundeak, Eusko Jaurlaritzako erakunde autonomiadunak, Euskal Autonomia
Erkidegoan jakinarazi diren gaixotasun profesionalen susmoen analisiari buruzkoa. Laneko
Gaixotasunaren susmoaren Adierapena (LGSA) jakinarazteko prozedurak azaroaren 10eko
1299/2006 Errege Dekretuan du oinarri juridikoa (1299/2006 Errege Dekretua, Gizarte
Segurantzaren sisteman gaixotasun profesionalen koadroa onartzen duena eta horiek
jakinarazi eta erregistratzeko irizpideak ezartzen dituena). Dekretu horrek ezartzen du
Osasun Sistema Nazionaleko eta prebentzio-zerbitzuetako medikuek nahitaez jakinarazi
behar dituztela gaixotasun profesionaltzat jo daitezkeen gaixotasunak.

Euskal Autonomia Erkidegoan hainbat araudik Laneko Gaixotasunaren Susmoaren
(LGS) adierapenaren sistema hori arautzen du. (LGS) jakinarazteko sistemak helburu
du gaixotasun profesionalen komunikazioa erraztea eta sustatzea. Horrela, sistema
publikoko zein prebentzio-zerbitzuetako osasunzerbitzuetatik gaixotasun profesionalen
identifikazioa eta komunikazioa areagotuz, eta langileekin lankidetzan arituz Gizarte
Segurantzak gaixotasun profesionalen arloan duen babes-ekintzarako eskubidean, arlo
horretan ezagutza sustatzen ariko gara, hori funtsezkoa baitugu laneko osasunaren arloko
prebentzio-planak eta -programak garatu ahal izateko.

Lourdes Iscar Reina
OSALAN-Laneko Segurtasun eta Osasunerako Euskal Erakundeko zuzendari nagusia

Sarrera eta helburuak

Laneko gaixotasunaren susmoa (LGS) jakinarazteko prozedurak azaroaren 10eko
1299/2006 Errege Dekretuan du oinarri juridikoa. Dekretu horrek Gizarte Segurantzaren
sistemako gaixotasun profesionalen koadroa onartu eta horien jakinarazpen eta
erregistroa egiteko irizpideak ezartzen ditu.

Errege-dekretu horrek agintzen du aldatu egingo dela jakinarazteko eta erregistratzeko
sistema, eta prozedura hori susmo-diagnostikoa egin dezaketen langile medikoekin
lotuko dela, laneko gaixotasunen deklarazioa hobetze aldera, Laneko gaixotasuntzat jo
daitezkeen gaixotasunen jakinarazpena izeneko 5. artikuluaren bidez.

Artikulu hori Euskal Autonomia Erkidegora (EAE) egokitzeko, LANEKO GAIXOTASUNEN
SUSMOAK JAKINARAZTEKO sistema bat eratu da, eta haren arabera, Osalan - Laneko
Segurtasun eta Osasunerako Euskal Erakundeko Laneko Osasuneko Unitateak eta Eusko
Jaurlaritzako Osasun Sailaren lkuskaritza Medikoek osatutako organoak izango ditu arlo
horretako eskumenak.

Sistema hori honako arau hauen mende dago: “2007ko abenduaren 26ko Jarraibidea,
Osasun sailburuordearena, Osalaneko zuzendari nagusiarena eta Osakidetzako zuzendari
nagusiarena, laneko gaixotasuntzat jo daitezkeen edo jatorria lanbidean dutela susmatzen
den gaixotasunak jakinarazteko prozedurari buruzkoa” eta “2007ko abenduaren 11ko
Ebazpena, Osalaneko zuzendari nagusiarena, Osalaneko Laneko Osasuneko Unitateko
prebentzio-zerbitzuetatik laneko gaixotasunen susmoak jakinarazteko prozedura ezartzen
duena” (2008-01-17ko EHAA, 12. zk.).

1. SARRERA ETA HELBURUAK

Euskal Autonomia Erkidegoan, Osakidetza-Euskal Osasun Zerbitzuko medikuak eta
prebentzio-zerbitzuetako medikuak sartuko dira prozedura horretan, eta haiek eman ahal
izango dute susmo-diagnostikoa.

LGS jakinarazteko prozedura 2008an jarri zen abian EAENn. “Laneko gaixotasunaren
susmoaren adierazpena (LGSA)” aplikazio informatikoaren bidez erregistratzen eta
kudeatzen dira susmo-jakinarazpenak. Aplikazio hori partekatzen dute Osalaneko
Laneko Osasuneko Unitateek eta Osasun Saileko lkuskaritza Medikoek. EAEko Gizarte
Segurantzako 7 mutualitate laguntzaile (GSML) nagusiek aplikazio hori erabiltzen dute,
aplikatibo propio baten bidez, bai eta EAEn baimenduta dauden prebentzio-zerbitzuek

ere, “Gutxieneko Datu Multzoa” aplikazioaren bidez.

Jakinarazpenak dagozkien GSMLei igortzen zaizkie Internetez aplikazioaren bidez,
amiantoa agente eragile duten gaixotasunak izan ezik, horiek GSINera igortzen baitira,
“GISNren, EAEko Administrazio Orokorraren, Osakidetzaren eta Osalanen arteko lankidetza-
hitzarmen espezifikoan” xedatzen den eran.

LGSak jakinarazteko sistema horren xedeak honako hauek dira, beste batzuen artean:
- Laneko gaixotasunen adierazpenak erraztea.

- Sistema publikoko osasun-zerbitzuek eta prebentzio-zerbitzuek laneko gaixotasunak
neurri handiagoan identifikatzea eta jakinaraztea.

- Langileek LGen arloan Gizarte Segurantzaren babesa jasotzeko duten eskubidea
sendotzea.

- Osasunari buruzko datuen iturri bat izatea, laneko osasunaren esparruan prebentzio-
programak prestatu ahal izateko.

"

Metodoa

SARS-CoV-2ren pandemiak 2021. urtean ere eragina izan du LG susmoak jakinarazteko
prozeduran. Prebentzio-zerbitzuetako eta Osalaneko fakultatiboak lan-inguruetan SARS-
CoV-2 birusaren transmisioa kontrolatzen egon behar izan ziren eta, ondorioz, susmo
asko izapidetzeko prozeduran zailtasunak egon ziren eta azterketa hau argitaratzea
atzeratu egin zen.

Txosten honetan, LGS jakinarazpenen ezaugarri nagusien azterketa deskriptiboa egin zen,
3 atal nagusitan banatuta. Alde batetik, 2008tik 2021era bitarte jasotako jakinarazpenen
kopuruaren bilakaera aztertu zen. Bigarrenik, 2021ean jasotako jakinarazpen guztien
ezaugarri nagusiak deskribatu ziren, eta, hirugarrenik, izapidetu eta baloratzeko GSMLei
eta GSINFri igorritako jakinarazpenei buruzko azterketa deskriptibo zehatza egin zen.

2.1. Datu-iturria eta aztertutako denbora-tartea:

LGS jakinarazpenei buruzko azterketa-txosten hau egiteko, espedientea izapidetzeko
erabilitako LGSA aplikazio informatikoan sortutako fitxategia izan zen datu-iturria.
Gainera, informazio-iturri osagarri gisa erabili ziren EAEko biztanleria zenbatetsiaren
datuak, EUSTATek argitaratuak.

12



2. METODOA

Jasotako jakinarazpenek denborak aurrera egin ahala izandako bilakaera aztertzeko,
2008tik 2021era bitarteko datuak erabili ziren. Jatorriaren arabera banakatutako
jakinarazpenak aztertzeko eta horiek LG gisa onartzeko, alde batera utzi ziren denbora-
tarte horretako lehen 5 urteetako jakinarazpenak, kalitatearen ikuspegitik alde handia
zutelako hurrengo urteetako datuekin.

2021eko jakinarazpenen azterketa deskriptiboa egiteko, LGSA aplikazioan 2021eko
urtarrilaren 1letik 2021eko abenduaren 31ra bitarte erregistratutako jakinarazpenetako
informazioa erabili zen.

Ebatzitako espedienteak zenbatu ahal izateko, 2022ko uztailaren 27ra bitarte jasotako
datuak bildu ziren. Jaso dira, gerora, aurreko urteetako espedienteen jakinarazpenen
gaineko beste ebazpen batzuk; beraz, posible da onartutakoen eta baztertutakoen azken
kopurua aldatu izana.

2.2. Aztertutako populazioa, sartzeko irizpideak eta kanporatzeko iri-
zpideak:

EAEko enpresetako langile guztiak sartu ziren aztertutako populazioan, langileen bizitokia
EAEtik kanpo bazegoen ere.

Jakinarazpenak izapidetzeko prozeduran, aurretiazko zenbait egiaztapen egin ziren,
azkenean LGSak izapidetuko ziren ala ez erabakitzeko.

2008tik 2021era bitarte jasotako jakinarazpenen kopuruaren bilakaeraren azterketan, eta
2021eko jakinarazpen guztien azterketan, jasotako LGS guztiak sartu ziren.

2021ean GSMLei eta GSINri izapidetutako jakinarazpenen azterketa deskriptiboan,
alde batera utzi ziren 1299/2006 EDko laneko gaixotasunen koadroan jaso gabeko
diagnostikoak zituztenak, aplikazioan erregistratu baino lehen LG gisa aitortuta zeuden
jakinarazpenak, aurretik izapidetutakoak eta lanbideko kontingentzien ondorioz prestazioa
jasotzeko eskubiderik ez zuten langileenak. Horiez gainera, baztertu egin ziren prozedura
bertan behera utzi nahi izan zutenen eta beren lan-ibilbideari buruzko informaziorik eman
ez zuten pertsonen jakinarazpenak.

Azken puntu horri buruz, esan behar da azterketan sartu zirela, Gizarte Segurantzan
zuten egoera alde batera utzita, erretiratutako pertsonen eta langabezia-egoeran zeuden
pertsonen jakinarazpenak, gaur egun prestazioa jasotzeko eskubiderik izan ez arren, lan-
egoera aktiboko langile zirenean LG aitortzeko eskubidea baldin bazuten.

2020. urtetik aurrera, norbere kontura dabiltzan edo autonomoak diren langileen Gizarte
Segurantzako Araubide Berezian kotizatzen duten langileen azterketa egiten hasi zen.

13

2.3 Aztertutako aldagaiak eta erabilitako maiztasun-neurriak:

Honako aldagai nagusi hauek bildu ziren azterketarako:

DIMENTSIOA ALDAGAI DESKRIBATZAILEA
Pertsona Sexua
Adina
Gaixotasuna Diagnostikoa (GNS, diagnosi-taldeak, 1299/2006 ED
taldea)
Lana Enpresaren kokapena (lurraldea)
Agente eragilea
Sektorea
Jakinarazpenen jatorria Jatorria

AE/LM/Prebentzio-zerbitzua
ESI/Prebentzio-zerbitzuaren mota

Ebazpena Onartzea/Ez onartzea

LGSak Osakidetzatik eta prebentzio-zerbitzuetatik jakinarazi ziren, eta izena eman zien bi
jatorriei: Osakidetza (O) jatorria eta Prebentzio Zerbitzua (PZ) jatorria.

O jatorriko jakinarazpenen iturria aztertzeko, bere aldetik, honako atal hauek banatu
ziren: Lehen Mailako Arreta (LM), Arreta Espezializatua (AE), eta lkuskaritza Medikoa (IM).
SP jatorria, bere aldetik, Prebentzio Zerbitzutik (PZ) zetozenen eta Laneko Osasuneko
Unitatetik (LOU) zetozenen artean banatu zen.

Osakidetzako langile fakultatiboen jakinarazpenen jatorria aztertzeko, zer osasun-
etxetatik zetozen kontuan hartu eta ESlka multzokatu ziren. Prebentzio-zerbitzuetako
langile fakultatiboen jakinarazpenen jatorria aztertzeko, jasotako jakinarazpenak PZ
motaren arabera multzokatu ziren: alde batetik, kanpoko prebentzio-zerbitzuetatik (KPZ)
zetozenak, eta, bestetik, prebentzio-zerbitzu propioetatik edo mankomunatuetatik (PZP-
PZM) zetozenak.

Jakinarazpenak jarduera-sektoreka aztertzeko, EJSN 09 Ekonomia Jardueren Sailkapen
Nazionalaren arabera kodetu ziren, eta bi digitutara multzokatu ziren. Ezin izan zen EJSN
kodea ezarri 47 jakinarazpenetan, arriskua ez zuelako enpresa bakar batek eragin, enpresa

14



2. METODOA

itxita zegoelako edo langile autonomoak zirelako; horrenbestez, jarduera-sektoreka egin
zen analisia 239 jakinarazpenen gainean.

Txosten honetan egindako azterketa deskriptiborako, aztertutako aldian jasotako
jakinarazpenetako zenbakiak edo zenbaketak erabili ziren batez ere, eta baita ehunekoak
ere. Beste alde batetik, 2008tik 2021era bitarte jasotako jakinarazpenen kopuruaren
bilakaera aztertzeko, tasak erabili ziren, EAEko 16 urtetik gorako populazio orokorra hartuta
erreferentzia gisa, aztertutako urte bakoitzean Gizarte Segurantzarekiko afiliazioa edozein
izanda ere. Taula eta grafiko gehienetan sexu-aldagaiaren eta jatorri-aldagaiaren arabera
banatu ziren emaitzak.

Datuak aztertzeko OracleBl programa erabili zen, eta grafikoak eta taulak Excel 2016
programaren bidez sortu ziren.

15

Emaitzak

3.1. LGS jakinarazpenen bilakaera 2008-2021

EAEnN LGS jakinarazteko prozedura ezarri zenetik, jakinarazpenen intzidentzia-tasa
handiagoa izan zen nabarmen biztanleria orokorrean bi urtetan: 2010ean (%o 0,52)
eta 2012an (%o 0,94). Aurreko urtearekin alderatuta, bikoitzera hazi zen, prebentzio-
zerbitzuetatik zetozen jakinarazpenen ondorioz, aurrerako azterketan jakinarazi den
bezala. 2012. urtetik aurrera, urtero egon den jakinarazpen-tasa beherantz joan da, baita
aztergai dugun 2021. urtean ere (%o 0,20). (LGS-1 taula)

2021. urtean, jakinarazpenen kopuru osoa % 14 murriztu zen 2019. urtearen aldean, hots,
pandemia aurreko urtearen aldean.

LGS-1 taula. LGS jakinarazpenen intzidentzia-tasa. EAE, 2008-2021

2008 2009 2010 2011 2012 2013 2014 2015 2016 2017 2018 2019 2020 2021
INTZIDENTZIA-TASA% 0,14 016 052 043 094 043 038 031 031 024 025 023 021 020
JAKINARAZPEN-KOPURUA 255 293 986 803 1770 803 709 585 587 443 478 432 394 372

3. EMAITZAK

1. grafikoa.
LGS jakinarazpenen intzidentzia-indizea eta kopurua. EAE, 2008-2021

Arabako intzidentzia-tasa Bizkaikoa eta Gipuzkoakoa baino handiagoa izan zen 2009tik
2016ra bitartean; 2017. urtetik aurrera, Gipuzkoan intzidentzia-tasa altuagoa izan zen, 2.
grafikoan ikus daitekeen bezala. 2021ean, intzidentzia-tasa handiagoa izan zen Gipuzkoan
(%0 0,23), Araban (%o 0,20) eta Bizkaian (%o 0,18) baino.

2. grafikoa.

LGS jakinarazpenen intzidentzia-tasa, lurraldeka. EAE, 2008-2021

3.1.1. Lgs 2008-2021 bilakaera, sexuaren arabera

Jakinarazpen-tasaren urte-arteko aldaketak, populazio osoari begiratuta, lotura zuzena
izan zuen gizonen jakinarazpen-tasak izan zuen aldaketarekin; izan ere, urte guztietan
jakinarazpen gehienak gizonenak izan ziren. Emakumeen intzidentzia-tasa egonkorragoa
izan da urteetan zehar. 2020an eta 2021ean tasa bera egon da gizonen artean eta

2019ko kopuruetara jaitsi da emakumeen artean. (3. irudia).

2008 2009 2010 201 2012 2083 204 2015 2016 2077 2018 2019 2020 202

GIPUZKOA

LGS-2 taula. LGS jakinarazpenen intzidentzia-tasa, sexuaren arabera.

EAE, 2008-2021

2008 2009 2010 2011 2012 2013 2014 2015 2016 2017 2018 2019 2020 2021

GIZONEN INTEIDENTZIA- 023 027 100 073 180 075 067 055 053 038 036 037 029 029

TASA (%)

EMAKUMEEN

INTZIDENTZIA-TASA (%) 005 004 008 014 014 012 01 009 OM

010 016 010 013 OMN

3. grafikoa.
LGS jakinarazpenen intzidentzia-tasa, sexuaren arabera. EAE, 2008-2021

3.1.2. Lgs 2013-2021 bilakaera, sorburuaren eta jatorriaren arabera

2021. urtean, LGSen 372 jakinarazpen jaso ziren. 4. grafikoan ikus daitekeen bezala, EAENn
jakinarazpenen kopuru osoa % 5,5 murriztu zen 2020aren aldean.

Hasiera-hasieratik, jakinarazpen gehienak prebentzio-zerbitzuetako langile fakultatiboek
jarri zituzten, baina 2020. urtean joera hori aldatu egin zen. 2021. urtean, joera horri
eutsi zaio, Osakidetzatik jasotako jakinarazpenak 198 izanik prebentzio-zerbitzuko 174
jakinarazpenen aldean.

2017an eta 2020an Osakidetzatik jasotako jakinarazpenen kopuruak goranzko joera
izan zuen, eta horrek konpentsatu egin zuen prebentzio-zerbitzuetatik jasotako
jakinarazpenen kopuruak izandako beheranzko joera. Hala ere, 2020tik 2021era
Osakidetzatik eratorritako LGS kopurua % 14 jaitsi zen, eta prebentzio-zerbitzuetakoa %
6 igo.

4. grafikoa.
Jakinarazpen-kopurua jatorriaren arabera. EAE, 2013-2021

LGS-3 taulan, 2013. urtetik jatorri bakoitzetik jasotako jakinarazpenak agertzen dira.
Urtero legez, gehienak prebentzio-zerbitzuetatik datoz.

2020. urtean, LMtik jasotakoak izan ziren Osakidetzako jakinarazpen gehienak, AEtik
jasotakoen gainetik, 2021. urtean bezala, non Osakidetzako langileen jakinarazpenen %
63,5 LMtik baitator.

LM, AE eta PZ jatorritik, norbere konturako langileen edo langile autonomoen Gizarte
Segurantzako Araubide Berezira atxikitako langileen LGSak jakinarazi ziren: 2021an,
zehazki, 17 jakinarazpen, horietatik 10 LM jatorrikoak.

LGS-3 taula. Jakinarazpen-kopurua jatorriaren arabera. EAE, 2013-2021

2013 2014 2015 2016 2017 2018 2019 2020 2021

PREBENTZIO-ZERBITZUA 716 643 508 440 340 306 254 160 173
ARRETA ESPEZIALIZATUA 21 26 52 18 74 161 142 92 72
LEHEN MAILAKO ARRETA 47 29 12 26 16 7 32 131 126
LANEKO OSASUNEKO UNITATEA 1 1 5 1 7 4 1
IKUSKARITZA MEDIKOA 18 9 7 2 6 4 4 7

LGS-4 taulan, azken 9 urteotan prebentzio-zerbitzuetatik jasotako jakinarazpenak sailkatu
dira jatorriaren arabera, eta KPZetatik edo PZP-PZMetatik jaso ziren adierazi da.

Kanpoko prebentzio-zerbitzuetako langile fakultatiboak dira jakinarazle nagusiak urte
guztietan. Ez zuten hainbesteko gorabeherarik izan prebentzio-zerbitzu propioek eta
mankomunatuek.

LGS-4 taula. Jakinarazpenen jatorria PZ motaren arabera. EAE, 2013-2021

2013 2014 2015 2016 2017 2018 2019 2020 2021

KANPOKO PREBENTZIO-
ZERBITZUAK 681 594 458 401 312 265 218 116 119
PREBENTZIO-ZERBITZU

PROPIOAK ETA 31 35 43 37 27 40 24 42 53
MANKOMUNATUAK

LGS-5 taulan, ESlek jasotako jakinarazpenak agertzen dira. Osakidetzatik eskuratutako
jakinarazpenak sareko 72 osasun-zentrotan hasi ziren, 2020an ez bezala, urte hartan
hasitakoak 38 izan baitziren. ESI guztiek murriztu zuten jakinarazpenen kopurua,
BARRUALDE-GALDAKAO ESIk eta ARABA ESlk izan ezik. Azken horietan jakinarazpenek
gora egin zuten 2021. urtean.

BILBAO-BASURTU eta BARRUALDE-GALDAKAO ESlek Osakidetzatik eratorritako LGS
jakinarazpenen % 51 bildu zuten.

LGS-5 taula. Jakinarazpenen jatorria, ESI-ka. EAE, 2013-2021

2013 2014 2015 2016 2017 2018 2019 2020 2021
BILBAO-BASURTUKO ESI-A 2 2 16 49 31 51 44 55 48
BARRUALDE-GALDAKAOKOESI-A 6 12 15 35 35 41 74 43 53
DONOSTIALDEAKO ESI-A 4 3 4 2 8 14 13 28 21
EZKERRALDEA-ENKARTE-

RRI-GURUTZETAKO ESI-A : g 14 24 7 2 2 27 =
DEBABARRENEKO ESI-A 3 4 2 1 1 19 2
GOIERRI-UROLA GARAIKO ESI-A 13 7 5 3 6 10 6 18 16
URIBEKO ESI-A 6 3 6 1 8 17 4
ARABAKO ESI-A 12 10 7 12 5 1 7 9 26
TOLOSALDEKO ESI-A 1 1 3 2 9 4
BARAKALDO-SESTAOKOESI-A 3 2 1 6 1 3 3 6
DEBAGOIENEKO ESI-A 1 7 2 1 4 3
BIDASOAKO ESI-A 1 1 2 1
EE 18 9 7 4 3 1 3 7

3.1.3. LGS 2013-2021 bilakaera, diagnosi-taldeen arabera

LGS-6 taulan ageri da jakinarazpenek azken 9 urteetan izandako bilakaera, diagnosi-
taldeen edo/eta GNSren arabera. Datuak aztertuta, hipoakusietan jaitsiera egon da eta
gaixotasun osteomuskularrak igo egin dira. 2021. urtean, 2020aren aldean murriztu egin
dira asma, gaixotasun dermatologiko eta pneumokoniosiaren ziozko jakinarazpenak,
berreskuratu egin dira hipoakusiak eta antzera jarraitu dute gainerako diagnosi-taldeek.

LGS-6 taula. Jakinarazpenen kopurua diagnosi-taldearen arabera. EAE, 2013-2021

2013 2014 2015 2016 2017 2018 2019 2020 2021

PLEURA-ALTERAZIO EZ
TUMORALA

ASMA 17 17 21 18 12 61 26 15 7

GAIXOTASUN
DERMATOLOGIKOAK

GAIXOTASUN INFEKZIOSOAK 6 9 8 5 22 44 17 25 21

3 2 3 5 1 16 35 17 19

12 8 15 " 14 17 21 23 9

GAIXOTASUN

OSTEOMUSKULARRAK 134 103 108 113 84 93 ne 177 178
HIPOAKUSIA 552 500 351 274 209 112 115 67 76
PNEUMOKONIOSIA 35 32 32 101 50 73 45 29 20
NODULUAK AHOTS-

KORDETAN 20 24 17 23 18 10 4 3 4

BESTE ARNASKETA-

GAIXOTASUN BATZUK ! 2 > . 2 6 14 . 4

TUMOREAK 13 8 23 31 30 44 39 35 32
GAINERAKO PATOLOGIAK 10 4 2 3 1 2 2

LGS-7 taulan epikondilitisa eta karpoko kanalaren sindromea izan dira gehien agertu diren
gaixotasun osteomuskularrak, horiek izanik hipoakusiaren ostean jakinarazitako bigarren
eta hirugarren patologiak.

LGS-7 taula. Gaixotasun osteomuskularren jakinarazpenen kopurua. EAE, 2013-2021

2013 2014 2015 2016 2017 2018 2019 2020 2021
EPIKONDILITISA 50 40 41 38 23 35 48 83 74
BESTE GAIXOTASUN 17 17 21 18 12 61 26 15 7
OSTEOMUSKULAR BATZUK 42 28 29 18 16 28 40 48 54

KARPOKO KANALAREN
SINDROMEA

42 35 38 57 45 30 28 46 50

3.1.4. LGS jakinarazpenen bilakaera 2013-2021: LG-en aitorpen-maila

5. grafikoan antzeman daitekeenez, onarpen-mailaren ehunekoa orokorrean bere
horretan mantendu da urteetan zehar 2020ra arte, urte horretan murrizteko. 2021eko
onarpenen ehunekoa, 2020koen aldean, bi puntu igo zen, % 44tik % 46ra.

Emakumeen artean, urte hauetan onarpenen ehunekoa aldakorragoa izan da. 2020an eta
2021ean onartutako LGSen ehunekoa % 31n mantendu zen.

5. grafikoa.

Onartutako jakinarazpenen ehunekoa sexuaren arabera. EAE, 2013-2021

Gizonak

LG gisa onartutako jakinarazpenei dagokienez, bi jatorrietan, 2021ean gora egin zuen
prebentzio-zerbitzuetatik zetozen LGSetatik onartutako jakinarazpenen proportzioak (%
66), eta behera Osakidetzatik zetozenen proportzioak (% 21), 6. grafikoan ikus daitekeen
bezala. (Aipatzekoa da proportzioaren gainerakoan sartzen direla baztertutako susmoak,
erantzuteke dauden susmoak eta martxan dauden susmoak).

O jatorriko LGSen onarpena baxua izan da 2020an eta 2021ean, ziurrenik neurri batean
atzerapena egon delako susmo horiek izapidetzean, SARS-CoV?2 birusaren pandemiaren
ondorioz, eta, neurri batean, jakinarazitako patologia-motaren ondorioz (patologia
osteomuskularra), beste patologia batzuek baino onarpen baxuagoa baitu.

6. grafikoa.
Onartutako jakinarazpenen ehunekoa jatorriaren arabera. EAE, 2013-2021

3.2. 2021. Urteko LGS jakinarazpen guztien analisia

Guztira, LGS jatorriko 372 jakinarazpen jaso ziren 2021. urtean zehar; horietatik,
prebentzio-zerbitzuetako langile fakultatiboenak izan ziren 173, Osakidetzako langile
fakultatiboenak 198, eta LOU izan zen horietako 1en jatorria.

Osakidetzan sortutako LGSak totalaren % 53 izan ziren 2021ean eta PZ jatorrikoak %
47. Lurraldeka, Bizkaia izan zen jakinarazpen gehien izan zituen lurraldea (178), ondoren
Gipuzkoa (139) eta azkenik Araba (55).

2021. urtean, LGSak gehien bat gizonenak izan ziren: 265 gizonezko, 107 emakumeren
aldean.

Norbere kontura dabiltzan edo autonomoak diren langileen Gizarte Segurantzako
Araubide Bereziko langileen 17 LGS jakinarazi dira: 15 gizonenak eta 2 emakumeenak.

EAEn baimendutako PZ guztietatik, 20k LGS jakinarazpen bat egin zuten gutxienez
2021ean, eta gainerakoek ez zuten lanbide-gaixotasunaren susmorik jakinarazi.

2021eko jakinarazpenei dagokienez, prebentzio-zerbitzuetatik datozenak kontuan
hartuta, 120 KPZetako medikuek hasi zituzten, eta 53 PZP-PZMetako medikuek.

LGS-8 taulan ikus daitekeen moduan, PZen adierazpenak ez ziren homogeneoak izan,
KPZ bakarrean abiatu baitziren jakinarazpenen % 75 eta bi prebentzio-zerbitzutan PZP-
PZMetan sortutako jakinarazpenen % 68.

LGS-8 taula. Jakinarazpenen jatorria prebentzio-zerbitzuen arabera. EAE, 2021

PREBENTZIO-ZERBITZUA

JAKINARAZPEN-KOPURUA

KPZ

IMQ PREVENCION S.L.

90

ASPY PREVENCION, S.L.

QUIRON PREVENCION, S.L.U.

IBERSYS SEGURIDAD Y SALUD, S.L.

CFP SERVICIO DE PREVENCION, S.L.

CEI SERVICIO DE PREVENCION, S.LU.

= |h U

GABINETE DE SERVICIOS MEDICOS DE EMPRESA Y
PREVENCION, S.L.

LAUTALAN, S.L.

MEDICAL PREVENCION XXI, S.L.

PREVITEK-PREVITASA, S.L.

PZP-PZM

SPM OSARTEN

21

ARCELORMITTAL OLABERRIA-BERGARA, S.L.U.

15

OSAKIDETZA SERVICIO VASCO DE SALUD

INSTITUTO FORAL DE BIENESTAR SOCIAL - INDESA

METRO BILBAO, S.A.

AYUNTAMIENTO VITORIA-GASTEIZ Y EMPRESAS
MUNICIPALES

DEPARTAMENTO DE SEGURIDAD DEL GOBIERNO
VASCO

DIPUTACION FORAL DE BIZKAIA

INSTITUTO FORAL DE ACCION SOCIAL (IFAS)

PRODUCTOS TUBULARES, S.A.

LGS-9 taulan ikusten da 2021ean jasotako LGS guztien banaketa eta horien emaitza.

Gizarte Segurantzan aurkeztutako susmoak izapidetu aurretik, jasotako kasu bakoitzeko,
Cepross sisteman laneko gaixotasunaren parterik ba ote zegoen egiaztatu zen. 2021.
urtean, hori gertatu zen 54 jakinarazpenetan, eta ez ziren, ondorioz, tramitatutako
jakinarazpen moduan zenbatu (40 PZ jatorrikoak ziren eta 14 O jatorrikoak).

Metodologiaren zatian azaldu den bezala, baztertzeko beste irizpide batzuk ere egon
ziren. Ondorioz, beste 32 jakinarazpen geratu ziren Gizarte Segurantzan izapidetu gabe (9
PZkoak eta 32 Osakidetzakoak).

LGS-9 taula. Jakinarazpenen guztirako kopurua eta emaitza jatorriaren arabera.

EAE, 2021
EZ DA
Tz AT NAR RN UKo TUTAKG curmia
BEHAR
PZ JATORRIA 40 9 (0] 5 76 44 174
OSAKIDETZA JATORRIA 14 23 5 63 28 65 198
GUZTIRA 54 32 5 68 104 109 372

Txosten hau idazteko datuak eskuratu diren datan, 5 susmo geratu dira martxan (guztiak
Okoak). Izapidetutako LGSen % 74an GSMLren erantzuna jaso da.

3.3. 2021. Urtean izapidetutako LGS jakinarazpenen analisia

3.3.1. 2021ean izapidetutako lgs jakinarazpenak: lurraldeaSorburua eta jatorria

Guztira, 2021ean, jasotako 372 jakinarazpenetatik 286 LGS jakinarazpen izapidetu ziren
Gizarte Segurantzan, bertan baloratzeko (guztien % 77). Gehienak Bizkaian jakinarazi ziren
(141), ondoren Gipuzkoan (98) eta Araban (47), 7. grafikoan ikus daitekeen bezala.

Aurreko urteetan ez bezala eta 2020. urteko joerari jarraikiz, izapidetu diren jakinarazpen
gehienak Osakidetzako langile fakultatiboek hasi zituzten (161), Bizkaian eginik horietatik
95 jakinarazpen, 43 Gipuzkoan eta 23 Araban.

Aipatzekoa da Otik eratorritako jakinarazpenak 2021. urtean murriztu egin direla 2020.
urtearen aldean; zehazki, 194tik 161era.

PZtik jasotako LGSak EAE osoan 2021ean igo egin ziren 2020aren aldean: 120tik 125era.

Bestalde, Bizkaian Osakidetzako langile fakultatiboek hasita izapidetutako jakinarazpenak
gehiago dira PZko langile fakultatiboek hasitakoak baino, Gipuzkoan oraindik ere gehiago
dira PZko langile fakultatiboek hasitakoak Osakidetzakoak baino eta Araban berdindu egin
dira.

Langile autonomoei dagokienez, aipatzekoa da Bizkaian 9 jakinarazpen izapidetu direla,
Gipuzkoan 6 eta Araban 1. Horien guztien artean 9 izan dira LMkoak, 6 AEkoak eta 1 PZkoa.

7. grafikoa.
Izapidetutako jakinarazpenen kopurua lurraldearen eta jatorriaren arabera. EAE, 2021

B PZ jatorria B Osakidetzan jatorria

LGS-10 taulan, jasotako jakinarazpenak agertzen dira sorburuaren eta jatorriaren arabera
sailkatuta. |zapidetutako LGSak jatorriaren arabera aztertuz gero, ikusten da gehienak
prebentzio-zerbitzuetatik jasotakoak direla (124), eta Lehen Mailako Arretakoak (108) eta
Arreta Espezializatukoak (53) daudela atzetik.

28



3. EMAITZAK

LGS-10 taula. Izapidetutako jakinarazpenen kopurua lurraldearen eta jatorriaren
arabera. EAE, 2021

OSAKIDETZA JATORRIA PREBENTZIO ZERBITZUA om!gg:.:zA
ARRETA ESPEZIALIZATUA | LEHEN MAILAKO ARRETA | PREBENTZIO ZERBITZUA | LOU
ARABA 4 19 24 47
BIZKAIA 30 65 45 1 141
GIPUZKOA 19 24 55 98
GUZTIRA 53 108 124 1 286

Nabarmentzekoa da Bizkaian Osakidetzako AEtik jasotako jakinarazpenen kopurua jaitsi
egin dela 2020. urtearen aldean: 54 jakinarazpenetik 3Oera.

Osakidetzako LMn sortutako jakinarazpenak ere jaitsi egin dira 2020ko jakinarazpenen
aldean, Gipuzkoan: 32 jakinarazpenetik 24ra.

PZn sortutako jakinarazpenen artean aipatzekoa da igoera egon dela Araban (9tik 24ra)
eta jaitsiera Gipuzkoan (7Oetik 55era).

3.3.2. 2021ean izapidetutako Igs jakinarazpenak: lurraldea eta sexua

Gizonen gaineko jakinarazpenen kopurua handiagoa izan da hiru probintzietan. Horrela
ikus daiteke 8. grafikoan. Guztira egondako 286 jakinarazpenetatik, % 70 ziren gizonenak
(199) eta % 30 emakumeenak (87), baina jakinarazpenen kopurua murriztu egin zen 2020.
urtearen aldean, bai gizonen artean (209tik 199ra), bai emakumeen artean (105etik 87ra).

8. grafikoa.
Izapidetutako jakinarazpenen kopurua lurraldearen eta sexuaren arabera. EAE, 2021

3.3.3.2021ean izapidetutako lgs jakinarazpenak: diagnosi-taldeak eta 1299/2006
ed-ko taldeak

9. grafikoan ikus daiteke nola banatu diren 1299/2006 ED-ko 6 taldeetatik jasotako
jakinarazpenak 2021. urtean. Nabarmentzekoak dira 2. taldeko jakinarazpenak,
hots, agente fisikoen ziozko LGak (horren barruan sartuta hipoakusiak, gaixotasun
osteomuskularrak eta ahots-kordetako noduluak), 197 jakinarazpenekin, ondoren
tumoreak datozela, 29 jakinarazpenekin.

9. grafikoa.
Izapidetutako jakinarazpenen kopurua 1299/2006 ED-ko taldeen arabera. EAE, 2021

10. grafikoak GNS-10aren arabera kodetutako LGS komunikazioen diagnostikoak
deskribatzen ditu. Diagnostiko klinikoen multzoak dira honakoak: pneumokoniosia,
tumoreak, beste gaixotasun osteomuskular batzuk, gaixotasun dermatologikoak,
gaixotasun infekziosoak eta beste arnasketa-gaixotasun batzuk.

Hipoakusia izan zen gehien azaldutako diagnostikoa, 64 jakinarazpenekin. Bigarren,
epikondilitisa, 52 jakinarazpenekin. Ondoren etorri ziren beste gaixotasun osteomuskular
batzuk, 41 jakinarazpenekin; karpoko kanalaren sindromea, 36 jakinarazpenekin;
tumoreak, 29 jakinarazpenekin; gaixotasun infekziosoak, 18 jakinarazpenekin;
pneumokoniosia, 17 jakinarazpenekin; gaixotasun dermatologikoak, 8 jakinarazpenekin;
asma eta pleura-alterazio ez tumoralak, 6 jakinarazpenekin; beste arnasketa-gaixotasun
batzuk, 4 jakinarazpenekin; ahots-kordetako noduluak, 3 jakinarazpenekin; eta gainerako
patologiak, 2 jakinarazpenekin.

Beste gaixotasun osteomuskular batzuen diagnostiko-taldean 41 komunikazio sartzen
dira, sorbaldako alterazioak (14), Quervain sindromea (10), eskuko tenosinobitisa eta
sinobitisa (7) eta kako-hatza (6) barne hartzen dituztenak, batez ere.

2021ean 29 tumorerekin lotutako LGS jakinarazpen jaso ziren: 14 mesoteliomas, bronkio
eta biriketako 13 tumore, eta azaleko 2 kartzinoma, gehienak asbestoa edukirik agente
eragile nagusi gisa.

Gaixotasun infekziosoen artean, nabarmentzekoa da 12 zirela Q Sukarraren diagnostikoaren
ondoriozkoak, Bizkaiko bi agerralditan antzemandakoak. Gainera, tuberkulosiaren 3
jakinarazpen, hazteriaren 2 jakinarazpen eta legionelosiaren jakinarazpen bat sartu ziren horien
artean.

Aipatzekoa da pneumokoniosiaren jakinarazpenak 24tik 17ra jaitsi zirela (8 asbestosi eta 9
silikosi) eta gaixotasun dermatologikoak 15etik 8ra (3 dermatitis alergiko, narritadurazko 3
dermatitis eta zehaztu gabeko 2).

Beste arnasketa-gaixotasun batzuen diagnosi-taldean, produktu kimikoen, gasen, keen
eta lurrunen ondoriozko 4 arnas-afekzio sartu ziren.

10. grafikoa.
Jakinarazpen-kopurua GNS ohikoenen arabera. EAE, 2021

Aldea egon zen diagnostiko desberdinen maiztasunean sexuaren arabera, LGS-11 taulan
azaltzen den bezala.

Hauek izan ziren emakumeengan gehien errepikatu ziren patologiak: epikondilitisa
(27), beste gaixotasun osteomuskular batzuk (19), karpoko kanalaren sindromea (18),

gaixotasun infekziosoak (8) eta gaixotasun dermatologikoak (5). Nabarmentzekoak
dira jakinarazpenen artean dauden tumoreak (5), mesoteliomak (2), bronkio eta biriken
tumoreak (2), eta azaleko kartzinoma (1).

Gizonen artean maizen agertu diren diagnostikoen artean jakinarazpen gehienak
hipoakusiak izan ziren (64), gero epikondilitisa (25), tumoreak (24), beste gaixotasun
osteomuskular batzuk (22), karpoko kanalaren sindromea (18), pneumokoniosia (17),
gaixotasun infekziosoak (10) eta pleura-alterazio ez tumoralak (6).

LGS-11 taula. Jakinarazpen-kopurua GNS ohikoenen arabera eta sexuaren arabera.

EAE, 2021
GIZONA EMAKUMEA
HIPOAKUSIA 64
EPIKONDILITISA 27
BESTE GAIXOTASUN OSTEOMUSKULAR BATZUK 22 19
KARPOKO KANALAREN SINDROMEA 18 18
TUMOREAK 24
GAIXOTASUN INFEKZIOSOAK 10
PNEUMOKONIOSIA 17
GAIXOTASUN DERMATOLOGIKOAK 3 5
PLEURA-ALTERAZIO EZ TUMORALA 6
ASMA 4 2
BESTE ARNASKETA-GAIXOTASUN BATZUK 4
NODULUAK AHOTS-KORDETAN 3
GAINERAKO PATOLOGIAK 2

3.3.4. 2021ean izapidetutako lgs jakinarazpenak: agente eragilea

Jakinarazpen gehienetako diagnostikoa gaixotasun osteomuskularra izan zenez, agente
eragile nagusiak behartutako posturak eta mugimendu errepikakorrak izan ziren. LGS-
12 taulan ikus daiteke 65 jakinarazpen izan zirela gizonen artean eta 64 emakumeen
artean. Gehien agertutako agenteen artean bigarrena zarata izan zen, 64 jakinarazpen
eraginik gizonen artean. Ondoren, asbestoa, 35 jakinarazpenekin gizonen artean eta 4
jakinarazpenekin emakumeen artean.

LGS-12 taula. Jakinarazpen-kopurua agente eragilearen eta sexuaren arabera. EAE, 2021

GIZONA EMAKUMEA
BEHARTUTAKO POSTURAK ETA MUGIMENDU ERREPIKAKORRAK 65 64
ZARATA 64
ASBESTOA (AMIANTOA)
COXIELLA BURNETTI
SILIZEA
AZIDO SULFURIKOA ETA AZUFRE-OXIDOAK
PISU ALTUKO SUSTANTZIAK
KROMO VI ETA KONPOSATUAK
PISU BAXUKO SUSTANTZIAK
ARTSENIKOA ETA KONPOSATUAK
HIDROKARBURO AROMATIKO POLIZIKLIKOAK
LEGIONELLA
POLIURETANOAK (ISOZIANATOAK)
ERRADIAZIO IONIZATZAILEAK

AHOTSAREN AHALEGIN IRAUNKORRAK ARRAZOI
PROFESIONALEN ZIOZ

FENOLAK, HOMOLOGOAK ETA DERIBATU HALOGENOAK 1

PREBENTZIO, LAGUNTZA MEDIKO ETA PERTSONEN ARRETAKO
LANAREN ZIOZKO INFEKZIOAK

MYCOBACTERIUM TUBERKULOSIA 2
SARCOPTES SCABIEI 1

w
(6]

_ === = NN v

LGSen jatorriari dagokionez, LGS-13 taulan ikus daitekeen bezala, behartutako posturen
eta mugimendu errepikakorren ziozko jakinarazpenak Osakidetzatik jakinarazi ziren, 94
jakinarazpenekin, eta prebentzio-zerbitzuetatik, 35 jakinarazpenekin.

Bat izan ezik, prebentzio-zerbitzuetatik jaso ziren zarata agente eragile zuten 64
jakinarazpenak. Asbestoa agente eragiletzat zuten 39 jakinarazpenak Osakidetzatik
jakinarazi ziren eta Coxiella Burnetti oinarri zuten 12ak prebentzio-zerbitzuetatik.

LGS-13 taula. Jakinarazpen-kopurua agente eragilearen eta jatorriaren arabera. EAE, 2021

PREBENTZIO-

OSAKIDETZA ZERBITZUA

BEHARTUTAKO POSTURAK ETA MUGIMENDU ERREPI-
IKAKORRAK

ZARATA 1 63
ASBESTOA (AMIANTOA) 39

COXIELLA BURNETTI 12
SILIZEA 7 2
PISU BAXUKO SUSTANTZIAK

PISU ALTUKO SUSTANTZIAK 4

AZIDO SULFURIKOA ETA AZUFRE-OXIDOAK 4
ARTSENIKOA ETA KONPOSATUAK

KROMO VI ETA KONPOSATUAK

AHOTSAREN AHALEGIN IRAUNKORRAK ARRAZOI PROFE-
SIONALEN ZI0Z

PREBENTZIO, LAGUNTZA MEDIKO ETA PERTSONEN
ARRETAKO LANAREN ZIOZKO INFEKZIOAK

FENOLAK, HOMOLOGOAK ETA DERIBATU HALOGENOAK 1
HIDROKARBURO AROMATIKO POLIZIKLIKOAK

LEGIONELLA

MYCOBACTERIUM TUBERKULOSIA

POLIURETANOAK (ISOZIANATOAK)

ERRADIAZIO IONIZATZAILEAK

SARCOPTES SCABIEI

3.3.5. 2021ean izapidetutako Igs jakinarazpenak: sektoreak

Puntu honetan 239 jakinarazpen aztertu ziren, horiek baitzuten, Gizarte Segurantzak
izapidetutakoen artean, sektoreka multzokatu ahal izateko datua. 47 jakinarazpenek ez
zuten sektoreka multzokatu ahal izateko datua, enpresa batean baino gehiagotan agertu
zelako, enpresa ez delako existitzen, langilea autonomoa delako eta abar.

Jakinarazpenak sektoreka aztertuz gero, industria-sektoreari jakinarazpenen % 47 (112)
egokitu zitzaizkion, zerbitzuen sektoreari % 45 (108), eraikuntzaren sektoreari % 5 (11) eta
lehen sektoreari % 3 (8).

2020. urtearen aldean, jakinarazpenen kopurua industriaren sektorean 103tik 112ra igo
zen eta zerbitzuen sektorean 123tik 108ra jaitsi.

11. grafikoan ikus daitekeenez, jakinarazpenen sektorekako eta sexukako banaketari
dagokionez, 92 kasu jakinarazi zituzten gizonek industriaren sektorean eta 58 jakinarazpen
emakumeek zerbitzuen sektorean.

11. grafikoa.
Jakinarazpenen kopurua sektorearen eta sexuaren arabera. EAE, 2021

GIZONAK EMAKUMEAK
o

® Eraikuntza ® Industria ® Eraikuntza ® Industria
©® Lehen sektorea ® Zerbitzuak ©® Lehen sektorea ® Zerbitzuak

2021. urtean, maizen agertu zen patologia hipoakusia izan zen, batez ere industriaren
sektorean, hipoakusia guztien % 64 pilatu baitzen bertan, LGS-14 taulan antzeman
daitekeenez.

Industriaren sektorean egon ziren, era berean, 20 epikondilitis, karpoko kanalaren 11
sindrome, beste 11 gaixotasun osteomuskular, 8 gaixotasun infekzioso, 8 tumore, 6
pneumokoniosi, gainerako 5 patologia, 4 arnasketa-gaixotasun (produktu kimikoen, gasen,
keen eta lurrunen ondorioz) eta 3 asma.

Zerbitzuen sektorean, 26 epikondilitis, beste 26 gaixotasun osteomuskular, karpoko
kanalaren 19 sindrome, 14 hipoakusia, 6 tumore, 6 gaixotasun infekzioso, 3 asma, 2
pneumokoniosi eta 2 gaixotasun dermatologiko egon ziren.

Eraikuntzaren sektorean, 7 hipoakusia, 2 pneumokoniosi, karpoko kanalaren sindrome 1
eta gaixotasun dermatologiko bat egon ziren.

Lehen mailako sektorean, 4 gaixotasun infekzioso, 2 epikondilitis, karpoko kanalaren
sindrome 1 eta pneumokoniosi bat egon ziren.

LGS-14 taula. Jakinarazpenen kopurua sektorearen eta gaixotasun-taldearen arabera.

EAE, 2021
ERAIKUNTZA INDUSTRIA LEHENSEKTOREA ZERBITZUAK
HIPOAKUSIA 7 38 14
EPIKONDILITISA 20 2 26
BESTE OSTEOMUSKULAR BATZUK " 26
KARPOKO KANALAREN SINDROMEA 1 " 1 19
TUMOREAK 8 6
GAIXOTASUN INFEKZIOSOAK 8 4 6
PNEUMOKONIOSIA 2 6 2
GAIXOTASUN DERMATOLOGIKOAK 1 2 2
ASMA 3 3
GAINERAKO PATOLOGIAK 5 4

Jakinarazpenak sektorearen eta sexuaren arabera gaixotasun-taldeetan nola banatu ziren
aztertuta, esan behar da, LGS-15 taulan ikus daitekeen moduan, gizonen artean industria-
sektoreko hipoakusiak izan zirela ohikoenak (38). Era berean, gizonetan, industriaren
sektoreko 28 gaixotasun osteomuskular eta zerbitzuen sektorean 26 gaixotasun
osteomuskular nabarmendu ziren.

Emakumeen artean, zerbitzuen sektorean sortutako gaixotasun osteomuskularrak
gailendu ziren, tartean 18 epikondilitis, karpoko kanalaren 13 sindrome eta beste 14
gaixotasun osteomuskular. Era berean, emakumeen artean industriaren sektoreko 8
epikondilitis nabarmendu ziren.

LGS-15 taula. Jakinarazpenen kopurua sektorearen eta gaixotasun-taldeen arabera,
sexuka. EAE, 2021

ERAIKUNTZA INDUSTRIA LEHENSEKTOREA ZERBITZUAK
G E G E G E G E
HIPOAKUSIA 7 38 14

EPIKONDILITISA 12 8 2 8 18
BESTE OSTEOMUSKULAR BATZUK 8 3 12 14
IKARPOKO KANALAREN SINDROMEA 1 8 3 1 6 13
TUMOREAK 6 2 4
GAIXOTASUN INFEKZIOSOAK 6 2 3 1 1
PNEUMOKONIOSIA 2 6 1 2
GAIXOTASUN DERMATOLOGIKOAK 1 1 1 2
ASMA 2 1 2 1
GAINERAKO PATOLOGIAK 5 1 3

36



3. EMAITZAK

3.3.6. 2021ean izapidetutako lgs jakinarazpenak: adina eta sexua

LGS jakinarazpenen adin-tarte ohikoena 50-64 urte-bitartekoena izan da, 128
jakinarazpenekin, eta hauek izan dira hurrengoak: 30-49 adin-bitartekoena, 106
jakinarazpenekin, 65 urtetik gorakoena, 44 jakinarazpenekin, eta 16-29 adin-bitartea, 8
jakinarazpenekin.

Jakinarazpenak murriztu egin dira 30-49 urte arteko tartean 2020aren aldean: 127tik
2021eko 106ra.

LGS-13 taulan ikus daitekeen moduan, sexuaren aldagaiak aldaketak dakarzkio
jakinarazpenen adinaren araberako banaketari. Langile emakumezkoen artean, maiztasun
handieneko adin-tartea 30-49 urtekoena izan zen (46 jakinarazpen), eta gizonen artean,
berriz, 50-64 urte-bitartekoena (94 jakinarazpen).

LGS-16 taula. Jakinarazpenen kopurua adinaren eta sexuaren arabera. EAE, 2021

GIZONEZKOA EMAKUMEZKOA GUZTIRA
16-29 urte 5 3 8
30-49 urte 60 46 106
50-64 urte 94 34 128
>= 65 urte 40 4 44

12. grafikoan ikus daitekeen moduan, 44 jakinarazpen egin zituzten 65 urtetik gorakoak
ziren eta lan-egoera ez-aktiboan zeudenek; 2020. urtean baino 10 gutxiago.

12. grafikoa.
Jakinarazpenen kopurua adinaren eta sexuaren arabera. EAE, 2021

3.3.7. 2021ean izapidetutako lgs jakinarazpenak: ebazpenak

Txosten hau egiteko datuak eskuratu diren unean, Gizarte Segurantzara bidalitako
jakinarazpenen % 76k jaso zuten GSML edo GSIN erakundeen erantzuna. Gizarte
Segurantzak erantzuteke geratu ziren izapidetutako jakinarazpenen % 24 eta martxan
zeuden laneko gaixotasunen susmoen 5 kasu, 13. grafikoan ikus daitekeen bezala.

Gizarte Segurantzan bi jatorrietatik jasotako ebazpenak desberdinak izan ziren:
prebentzio-zerbitzuetatik jasotako jakinarazpenen % 4 erantzunaren zain zeuden (5) eta
Osakidetzatik jasotako jakinarazpenetatik, % 39 (63).

Erantzuna jaso zuten 213 jakinarazpenetatik, 104 kasu laneko gaixotasun jo zituzten, eta
beste 109, berriz ez; hau da, % 49 LG jo ziren, eta % 51 ez.

Prebentzio-zerbitzuetan sortutako susmoak gehiago onartu ziren laneko gaixotasun
moduan (76) Osakidetzan sortutakoak baino (28). Ondorioz, prebentzio-zerbitzuetan
jasotako LGS jakinarazpenen % 61 onartu ziren eta Osakidetzan sortutakoen artean % 18.

38



3. EMAITZAK

13. grafikoa.
Jakinarazpenen eta ebazpenen kopuruak. EAE, 2021

Ondorioak

LGS jakinarazpen gutxiago jaso dira 2021ean (372), 2020an (394) baino.

Guztira, 2021ean, jasotako 372 jakinarazpenetatik 286 LGS jakinarazpen izapidetu ziren
Gizarte Segurantzan, bertan baloratzeko (guztien % 77).

Gizonen jakinarazpenen tasa handiagoa da emakumeena baino urte guztietan, eta, aldi
berean, emakumeen intzidentzia-tasak behera egin du 2021ean.

Bigarren aldiz jarraian 2021ean jakinarazpenak egin dituzten gehienak Osakidetzako
langile fakultatiboak izan dira: 198 jakinarazpen, prebentzio-zerbitzuetatik egindako 174
jakinarazpenen aldean.

2021ean Osakidetzatik jasotako jakinarazpenen kopurua % 14 jaitsi da; prebentzio-
zerbitzutik jasotako jakinarazpenen kopurua, berriz, % 6 igo da.

Jaitsiera egon da bai arreta espezializatuan sortutako jakinarazpenetan, bai lehen
mailako arretan sortutakoetan. 2021. urtean, Osakidetzako langileen jakinarazpenen %
64 lehen mailako arretakoa da, arreta espezializatuaren aurretik, 2020an bezala.

2021. urtean, 20 prebentzio-zerbitzuk egin dituzte LGS jakinarazpenak prozedura hori
erabilita. Jakinarazpen gehienak kanpoko prebentzio-zerbitzu bakar batetik jaso dira.

Norbere kontura diharduten edo autonomoak diren langileen Gizarte Segurantzako
Araubide Bereziko langileen 17 LGS jakinarazi dira (horietatik 10 LMtik), eta 16 izapidetu
dira GSMLn baloratzeko.

Hipoakusia izan zen berriz ere izapidetutako LGSen artean maizen agertutako
diagnostikoa, 64 jakinarazpenekin. Ondoren, epikondilitisa, 52 jakinarazpenekin;
karpoko kanalaren sindromea, 36 jakinarazpenekin eta beste gaixotasun osteomuskular
batzuk, 41ekin. Ondorioz, patologia osteomuskularra izan da maizen agertu dena, 129
LGS jakinarazpenekin.

2021ean, tumoreen 29 kasu jaso ziren, horietatik 5 emakumeen artean, honela
banatuta: 14 mesotelioma, bronkio eta biriketako 13 tumore, eta azaleko 2 kartzinoma.

Sektoreka banatzeko datua duten 239 jakinarazpenetatik, industriaren eta zerbitzuetan
sektoreetan 110 LGS jakinarazi ziren sektore bakoitzean. Hala ere, eraikuntzaren
sektorean eta lehen sektorean 19 LGS jakinarazi ziren, bakarra izanik emakume batena.

Gizonen artean jasotako jakinarazpenen profila oraindik ere honako hau da:
industriaren sektoreko langilea, 50-64 urte artekoa, hipoakusiako diagnostikoa duena.
Emakumeei dagokienez, zerbitzuen sektoreko 30-49 urteko langileak eta gaixotasun
osteomuskularra dutenak dira nagusi, 2020. urtean bezala. 44 LGS jaso ziren, 65 urteko
edo gehiagoko pertsonen artean.

2021ean, txosten hau idazteko datuak eskuratu diren datan, Gizarte Segurantzara
bidalitako jakinarazpenen % 76k jaso zuten GSML edo GSIN erakundeen erantzuna.
Horietatik % 49 jo ziren LGtzat eta % 51, berriz, ez. Aldea nabarmena da prebentzio-
zerbitzuan eta Osakidetzan sortutako jakinarazpenen artean, % 61 eta % 18koa izan
baita onarpena, hurrenez hurren.

Osakidetzan sortutako LGS jakinarazpenen onarpen baxuaren atzean ziur aski bi arrazoi
egongo dira: batetik, SARS-CoV2ren pandemiaren zioz susmo horiek izapidetzean
egondako atzerapena eta, bestetik, jakinarazitako patologia-mota, hots, patologia
osteomuskularra, beste patologia batzuek baino onarpen baxuagoa baitu.

